
O KA YA KAE HA O BATLA THUSO?
Dinomoro tseo ho iteanywang ka tsona Kapa Botjhabela:

Mohala wa Bana				    Mohala: 041 453 0441 

Seteishene sa Sepolesa (Mmila wa Mount)      Mohala: 041 394 6316 

Ditshebeletso tsa Setjhaba			  Mohala: 041 406 5700 

Botsamaisi ba Ditletlebo tse Ikemetseng	 Mohala: 043 706 6500 

Khomishene ya Tekatekano ya Botho	 Mohala: 043 722 4956 

Khomoshene ya Ditokelo tsa Botho		  Mohala: 043 722 7821/5 

Motshireletsi wa Setjhaba* 		  Mohala: 040 635 1286 

(* Ho tletleba ka ho hloleha ha mmuso ho tshireletsa bana ba bananyana)

UKUTHWALA
Ha re emiseng bongwana bo 
utswitsweng

 “TRANKEI PENAL CODE”

Ho shobediswa ha bananyana ho ne ho thibetswe mane Trankei, ho latela 
Khoutu ya teng ya Kohlaho (Penal Code). Khoutu ena ya Kohlaho e ile ya etsa 
hore, ho kwetela le ho hapa ka dikgoka ha bana ba dilemo tse ka tlase ho 18 
ebe tlolo ya molao. 

DITOKELO TSA MAHLATSIPA A TJHOBEDISO KE DIFE?

Molao wa tlhokomelo ya bana:  Ke mosebetsi wa bahlokomedi ba 
bophelo bo botle, basebeletsi ba setjhaba, matitjhere, le basebetsi mmoho 
le batsamaisi ba malapeng a tlhokomelo ya bana ho tlaleha ditlhekefetso tsa 
bana le batjha ba tlhokomelong ya bona. 

Molao wa Bana: Molao wa Bana o re ditabeng tsohle tse amanang le 
bana, ditlhoko tsa bana di tla pele, mme ebile e hlalosa dilemo tsa ho kena 
tumellanong e le 18. 

Molao wa Tlhekefetso Malapeng: Lehlatsipa la Tjhobediso le ka etsa 
kopa ya ho sireletswa kgahlano le ba mo kwetetseng ho latela  Molao wa 
Tlhekefetso Malapeng. 

Ditokelo tlasa Molao wa Bosenyi: Ngwananyana kapa mosadi ya 
shobedisitsweng a ka a etsa qoso  ya ho kwetelwa, ho hapjwa ka dikgoka, 
peto, le thekisetsano ya batho.

Molao wa Malapa: Ngwananyana kapa mosadi ya shobedisitsweng o na 
le tokelo ya ho kopa hore lenyalo leo le thibelwe, mo ho hlokahalang a ka 
batla sapoto.

Dithuso tsa Sejwalejwale: Ngwananyana kapa mosadi a ka batla tseo 
a di senyeditsweng nakong eo a neng a shobediswa. Tsena di kenyeletsa 
kutlwiso bohloko le monyetla wa thuto o a o tinngweng, le ditlhoko tsa 
thuso ya bongaka. 

Tjhata ya Mahlatsipa: Tjhata ya Mahlatsipa e qobella baofisiri ba kenyang 
molao tshebetsong ho ba le maemo a itseng, ho kenyeleditse ho nka karolo 

ha mahlatsipa le ho nka maikarabelo ha mahlatsipa. 

Thuso ya Setjhaba: Ho dumelehile hore lehlatsipa la Tjhobediso le ka 
ikopanya le South African Social Security Agency (SASSA), kapa lefapha lefe 
kapa lefe la ditshebeletso tsa setjhaba ho ka fumana thuso ya ditjhelete 
bakeng sa bana ba hae.

A NA MOETLO O KA SEBEDISWA HO ETSA HORE TJHOBEDISO E BE NTHO 
E LOKILENG?

Setso jwalo ka tsela ya batho ya ho phela, le sona se ya hlahella Molaotheong. 
Empa le ha ho le jwalo, haho setso se phahametseng molao. Molaotheo o 
hlakisa ntlha ya hore ona, o sireletsa ditokelo. Karolo 31 ya Molaotheo e 
amohela ditokelo tsa setso tsa ditjhaba le mekgahlo, ha feela ditokelo tseo 
di sa hanane le Ditokelo tsa Botho.

Tjhobediso le bobe bo e bo bakang bophelong ba ngwananyana ke, ho mo 
tima tokelo ya ho ba ngwana, ho feta moo, ha e tsamaelane le “Ubuntu” ba 
mona Aforika. 

Re tlameha ho hopola hore setso se ya fetoha, mme ditlwaelo tse neng di 
bonwa di se ntle mehleng ya kgale, setjhaba se ya di tlohela ha se ntse se 
tswela pele. 

Ho feta moo, ho kwetelwa ha bana ba banana ba so fihling dilemong tsa 
borwetsana, ho etsahalang matsatsing ana, ho ke ke hwa bapiswa le 
Tjhobediso ya mehleng ya kgale, e neng e dumelletswe le ha ele hore e ne e 
na le dipehelo. 

Hangata ho hlaloswa hore mahlatsipa a Tjhobediso a iketsa eka a ya lla, 
empa ba thabile, ebile ba dumellane le bakwetidi ba bona. Jwalo ka ha 
Molao wa Peto o hlalosa,  Molao o batla hore ho be le tumellano, e seng ho 
nahanela ngwananyana.  Molao wa Kamohelo ya Manyalo a Setso  le ona o 
batla tumellano. 

BOIKARABELO BA MAKALA A  MANG KE BOFE?

Sepolesa: Sepolesa se tlameha ho tshwara motho e mong le e mong ya 
qoswang ka Tjhobediso. Ha se mosebetsi wa sepolesa ho batlisisa hore 
na setso kapa tumellano ke tsona disosa tsa nyewe e itseng.  Ebang 
thobalano e entsweng le ngwana wa dilemo tse ka tlase ho 12, motho eo 
o tla qoswa ka peto, ebang ngwana a le dilemong tse ka tlase ho 16 teng, 
motho eo o tla qoswa ka ho etsa thobalano le ngwana ya tlase dilemong, 
ho sa kgathaletsehe hore tumellano e bile teng kapa tjhe. Le monna eo 
mosebetsi ona wa ho shobedisa o etsetswa ena, o tla qoswa ka ho kwetela. 
Ba neng ba mo thusa le bona, ba tla qoswa, mme ebang batswadi kapa ba 
leloko le bona ba ne ba ameha ketsahalong ena, ba tlameha ho qoswa ka 
thekisetsano ya batho ka tlasa mabaka a thobalano, mme ba tla qoswa ka 
Molao o Kenyeleditsweng  wa Thobalano wa 2007.   

Basebetsi ba Setjhaba: Basebetsi ba setjhaba ba lokela ho batlisisa le ho 
tlalehela sepolesa ditlhekefetso dife kapa dife tse tlalehilweng kapa tse 
belaellwang tsa bana, ho kenyeletsa Tjhobediso hwa bana. Tlhekefetso ya 
batjha ba dilemo tse ka tlase ho tse 18 ba kulang kelellong e tshwanang le e 
boletsweng le yona e lokela ho sebetswa ka tsela eo.

Matitjhere a dikolo: Matitjhere a dikolo a lokela ho tlalehela sepolesa le 
basebeletsi ba setjhaba ditlhekefetso dife kapa dife tse tlalehilweng kapa 
tse belaellwang tsa bana, ho kenyeletsa Tjhobediso. Tlhekefetso ya batjha 
ba dilemo tse ka tlase ho tse 18 ba kulang kelellong le yona e lokela ho 
sebetswa ka tsela eo.

Babuelli le Makgotla a Dinyewe: Kaofela dinyewe tsa Tjhobediso tse 
kenyeletsang bana ba dilemo tse ka tlase ho tse 18 di lokelwa ho fumanwa 
molato ho ya ka melao ya naha. Sena se kenyeletsa ho nka ka dikgoka le ho 
kwetela, tlhekefetso ya bana, thekiso ya bana, peto, le kgwebisano ka batho.

Lefapha la Merero ya Lehae: Bahlanka ba mmuso ba Lefapha la Merero ya 
Lehae ba lokela ho thusa mahlatsipa a Tjhobediso ho tshireletsa ditokomane 
tse hlokehang mabapi le maemo a bona le a bana ba bona ho thusa 
ketsahalo ya phihlello ditshebeletsong le tokeng e loketseng ya setjhaba.

Baofisiri ba setjhaba le ba bang: Batho ba nang le matla ba na le mosebetsi/
lokela ho thibela tlhekefetso ya bana ka hara sebaka sa bona sa taolo. Sena 
se kenyeletsa baetapele ba setso.

SETJHABA SE KA ETSA ENG HO FEDISA TJHOBEDISO?

Ho bapala karolo ya bohlokwa phedisong ya Tjhobediso, ditjhaba di ka:
•	 Tlaleha ditlolo tsa ditokelo tsa botho le ho beha leihlo ditshebetsong 

tsa ho kenya molao tshebetsong ho fedisa tokoloho ya ho fuwa kotlo 
nthong e nngwe le e nngwe e mpe kapa e fosahetseng.

•	 Thuto ya bokgoni ba bophelo ho banna ho fumana baqosi ka molao.
•	 Thusa bana ba dikgutsana ho netefatsa hore ha ba be bokowa ho basotli 

ba banna le ba leloko ba batlang ho qoba boikarabelo ka boomo kapa 
ho fumana thelete ya mahadi.

       

UKUTHWALA
Ha re emiseng bongwana bo 
utswitsweng

Sesotho



TJHOBEDISO?

Tjhobediso ke ho hapa ka dikgoka ho kenyeletsang ha monna mmoho le 
metswalle ya hae kapa dithaka tsa hae ba kwetela ngwananyana kapa 
mosadi ya motjha dilemong, ka maikemisetso a ho qobella lelapa la habo 
ho kenela dipuisano tsa lenyalo. Mehleng ya kgale, mona Afrika, morabeng 
wa Manguni, Tjhobediso e ne e dumelletswe le ha e ne e le mokgwa 
o sa tlwaelehang wa lenyalo. Mokgwa ona ha ngata o ne o tobisitswe 
bananyaneng ba itseng feela, kapa basading ba dilemong tsa lenyalo. 
Empa mokgwa ona wa lenyalo o ne o sa kenyeletse peto kapa thobalano le 
ngwananyana ho fihlela tsa lenyalo di phethetswe. Tjhobediso e ne e se tlolo 
ya molao, hobane o ne o lefella phoofu ka kgomo kapa dikgomo. Tefo ena e 
ne e fuwa ntate kapa mohlokomedi wa semolao wa ngwananyana. Kajeno, 
haholo mane Kapa Botjhabela, boholo ba Tjhobediso bo se bo kenyeletsa, 
ho kwetela, peto le qobello ya lenyalo baneng ba banyane, ba ka bang 
dilemong tse 12, ke banna ba baholo, ebile ba tsofetse.    

DITLAMORAO TSA TJHOBEDISO NGWANENG WA NGWANANA KE DIFE?

Tjhobediso e tlosa bongwana, ebile e tlosa bolokolohi boo ngwana e mong 
le e mong a nang le bona. Ka panyo ya leihlo, ngwananyana e se e le mosadi 
ya nang le monna, ebile hangata o se a na le bana le ba bohadi, bao a 
tlamehang ho ba hlokomela.

Bophelo bo botle: Dipatlisiso tse entsweng bananyaneng ba kileng ba 
eba mahlatsipa a Tjhobediso, peto, lenyalo le qobelletsweng le ho ithwala 
ha batjha, di bontsha mathata a mangata a bophelo bananyaneng, ho 
kenyeleditse HIV le mafu a mang a thobalano, mathata a boimana, jwalo 
ka ho kgathala ha lekgabonyane, ho swa ha moimana, le mafu a tshwarang 
lekgabonyane.  

Mathata ana, a dumellana hantle le dipatlisiso tse fumanweng ke Raporoto 
ya  Mongolledi e Moholo wa dinaha tse kopaneng tsa Amerika (UN), ho 
Tlhokofatso Kgahlanong le Bana ya 2006 (Violence Against Children ) le UN 
le makala a kang bo WHO, UNICEF LE UNIFEM dinaheng tse nang le bothata 
ba manyalo a qobellwang le ho nyalwa dilemong tse tlase. 

Kgolo ya motho: Boholo ba dinyewe tsa manyalo a bana, ngwana o 
tlohediswa sekolo. Ho tlohela sekolo ho tima ngwana monyetla wa thuto, 
ho kenyeleditse thuto e phahameng le thupello ya boqhetseke. Kgolo 
ya ngwana le yona e ya kgoreletseha ha ngwana a kena lenyalong a sa le 
monyana kapa hona ho mathela dinthong tsa batho ba baholo.

Tekatekano ya bong: Ho nyalwa dilemong tse tlase ho bakwa ke ho hloka 
tekatekano ya bong, mme ebile ho oketsa bothata bona ba ho sa lekalekane 
ha banna le basadi. Ha e ne e se ka kgethollo ya bong le tlhekefetso ya bana, 
ho kabe ho sena Tjhobediso. Maemo a tlase a ngwananyana kapa mosadi ya 
tlase dilemong a feteletswa ke bobaki bo teng ditokomaneng tsa dinyewe, 
moo ngwana wa ngwananyana a ileng a qobellwa ho nyalwa ke monna ya 
moholo haholo ebile a tsofetse.

DITLAMORAO TSA TJHOBEDISO KE ENG SETJHABENG?

Kgolo: Kgolo ya setjhaba ka seng e itshetlehile bathong ba setjhaba 
seo, hona ho kenyeleditse bophelo bo botle, tsebo le thuto, boqhetseke 
le disebediswa tse laolwang ke batho bao. Ho shobedisa ho thibela 
ngwanayana  fihlella dintho tsena. Tjhobediso e sitisa le hona ho nyatsa 
kgolo ya setjhaba ka tsela e itseng. Bananyana le basadi ba etsa 52% 
ya setjhaba, mme ebile ke karolo ya moruo  wa naha (Human Capital) e 
bohlokwa. Malapa le setjhaba a tshepetse ho bona hore a hole. Dibakeng 
tsa mahae palo ya basadi le bananyana e phahame le ho feta, ka hoo kgolo 

e matla moo. 

Sehlotshwana sa Bafutsana: Hona 
le bopaki ba hore kamang e teng 
pakeng tsa ho hloka thuto, kgolo e 
kgoreleditsweng le bofuma. Tjhobediso 
e tima bana ba bananyana menyetla ya 
ho ithuta le ho e ntshetsa pele. Ho feta 
moo, diphuputso di paka hore bongata 
ba bananyana le basadi ba sa leng batjha, 
bao e leng mahlatsipa a Tjhobediso 
ba hlaha malapeng a fumanehileng. 
Ho hloka thuto ha bona, le kgodiso 
ya bona e fokolang, tse bakwang ke 
Tjhobediso, di feteletsa bofutsana le 
hona ho atisa bafutsana. Hangata 
bana ba hlahelang bofutsaneng e ba 
bafutsana le bona. Maemo a mofuta ona 
a futsanehisa setjhaba, haholo jwang 
baahi ba mahaeng, moo Tjhobediso e 
tlwaelehileng teng.       

DITOKELO TSA BOTHO DI RENG KA 
TJHOBEDISO?

KGOLAHANO YA HO TLOLA DITOKELO 
TSA NGWANA LE MELAO E MENG YA 
DITOKELO TSA BOTHO

Tjhobediso ke kgatikelo ya ditokelo tsa 
ngwana jwalo ka ha ho hlalositswe ho 
UN “Convention of the Rights of the 
Child” (CRC).  Afrika Borwa e laolwa ke 
CRC mme bobedi ke kene tumellanong 
ena ntle le qeaqeo. CRC e hlalosa hore 
molao kapa qeto e nngwe le e nngwe 
e mabapi le ngwana, e tlameha ho ba 

molemong wa ngwana. Ho nyalwa o le dilemong tse tlase kapa lenyalo la 
qobello, jwalo ka ha ho hlalositswe ka hodimo, ha le molemong wa ngwana. 
Ketso ya ho kwetela, lenyalo le qobellwang, ho nyalwa ha bana, peto le 
thekiso ya bana tse hlahellang nakong eo ho shobediswang ngwana ka yona,  
le tsona di hatikela ditokelo tse ding tsa botho tsa matjhaba mona Afrika 
Borwa. Afrika Borwa e tekenne tumellano le dinaha tsa matjhaba, mme e 
laelwa ke melao ya matjhaba ho boloka le ho sireletsa bana diketsahalong 
tse hlahellang ha ho shobediswa ngwana: 
•	 Tumellano ya ho Fokotswa ha Mekgwa yohle ya Kgethollo ya Basadi 

“Convention on the Elimination of all forms of Discrimination Against 
Women” ( CEDAW), haholo Temana ya 5, e ho – Ditlwaelo tsa Setso tse 
Bohloko; (Harmful Traditional Practices); 

•	 Tjhata ya Seaforika Ditokelong tsa Botho le batho le Melao ya Tsamaiso 
e nepahetseng ditokelong tsa basadi Aforika (African Charter on 
Human and Peoples Rights and Protocol on women’s rights in Afrika); 

•	 le Melao ya Tsamaiso e nepahetseng ya Bong le Ntshetsopele ya SADC 
(Protocol on Gender and Development). 

MOLAOTHEO

Molaotheo wa Aforika Borwa o hlalosa hore “Ditlhoko tsa ngwana ke ntho 
ya bohlokwa haholo diqetong tsohle tse amang ngwana (motho ya dilemo 
tse ka tlase ho 18)”. Jwalo ka ha ho hlolositswe ka hodimo, ha hona ka moo 
Tjhobediso e kabang  molemong wa ngwana. Tjhobediso e hatikela ditokelo 
tsa ngwana tse lokelang ho mo hlokomela. Hona ho kenyeletsa ditokelo tse 
mo sireletsang kgahlanong le tshwaro e mpe, ho sa hlokomelwe, tshotlako 
le ho theolwa seriti. Hape ho kenyeleditse “ho se sebedise bana mosebetsi 
o tla beha maphelo a bona kotsing, thuto ya bona, mebele kapa kelello ya 
bona, kapa kgolo ya semoya kapa ya botho ba bona.” Bana ba bananyana 
ba fetolwa basadi ka pele, hodimo ha moo basadi le bona ba ya kgethollwa 
setjhabeng sa rona,  mme maemo ana a bona a feteletswa ke dilemo tse 
tlase tseo ba leng ho tsona ha ba kena lenyalong, bofutsana ba dibakeng tsa 
mahae, le morwalo wa ho hlokomela HIV le Aids le tsona di oketsa mathata.              

MOLAO WA NTSHETSOPELE YA TEKATEKANO YA BONG LE THIBELO YA 
KGETHOLLO E SA HLOKAHALENG WA 2000 (ACT 4 OF 2000)

Tjhobediso e etsa hore kgatello ya bananyana le basadi ba batjha e tswelepele, 
ebile e hatikela ho thibelwa ha kgethollo ya bong e hlahellang ho Molao wa 
Tekatekano. Hodimo ha moo, Tjhobediso, peto le lenyalo dilemong tse tlase 
tse etsahalang ha motho a shobediswa, di hatikela dintlha tse hlahellang ho 
Karolo 8 ya Molao wa Tekatekano, tse kenyeletsang: “tlhekefetso ya bong, 
le diketsahalo dife kapa dife tse kenyeletsang    ditlwaelo tsa setso kapa 
tsa sedumedi, tse senyang seriti sa basadi, mme ebile di nyatsa tekatekano 
pakeng tsa banna le basadi, ho kenyeleditse ho nyatsa seriti le boitshwaro 
ba ngwana wa ngwanana...”

MOLAO O RENG KA TJHOBEDISO?

MOLAO O KENYELEDITSWENG WA BOSENYI WA 2007( DITLOLO TSA 
MOLAO WA THOBALANO LE TSE TSAMAELLANANG LE ONA) (ACT 32 OF 
2007)

Ho etsa thobalano le ngwana ntle le tumellano ya hae, ka mora hore o mo 
kwetele kapa ho mo hapa ka dikgoka (Tjhobediso), ho kenyeletsa, peto e 
leng yona tlolo ya Molao wa Bosinyi o Kenyeleditsweng wa 2007(Ditlolo tsa 
Molao wa Thobalano) (karolo 15). 
Molao ona, o tsebahalang ka hore ke “Sexual Offences Amendment Act of 
2007”, o thibela ho etsa thobalano le motho ntle le tumellano ya motho eo.  
Hoya ka molao, ngwana a ka etsa thobalano ha a le dilemo tse 16, sena se 
bolela hore, ho etsa thobalano le ngwana ya dilemo tse ka tlase ho 16, ho 

nkwa e le peto. Thobalano le ngwana ya dilemo tse 12 kapa tse ka tlase, 
ho nkwa e le peto hobane ngwana ya dilemong tseo ha a maemong a 
ho inkela qeto. Molao ona o bile hape o thibela diketso tse tsamaelanang 
le thobalano le ngwana (karolo 16 le 17),  ho kenyeleditswe ho ithuta ka 
thobalano (karolo 18).     

Karolo 17 ya “Sexual Offences Amedment Act of 2007” e thibela tlhekefetso 
ya thobalano baneng ke batswadi kapa batho ba bang. Batswadi kapa ba 
maloko le ba bang ba kenang diketsong tsa ho shobedisa bananyana, ba 
tla qosetswa ho sebedisa bana ka thobalano (Sexual exploitation). Batswadi 
bana le ba maloko ba ipeha maemong a ho ahlolelwa thekiso ya batho e 
hlahellang ho karolo 71 ya “Sexual Offeces Act”.

MOLAO WA KAMOHELO YA MANYALO A SETSO,1998 ( ACT 120 OF 1998)

Ho latela Molao wa Kamohelo ya Manyalo a Setso,  monna le mosadi ba 
tlameha ho dumellana ka ho nyalana. Dilemo tsa ho dumellana ka lenyalo 
ke 18. Ebang e mong wa bona a le dilemong tse ka tlase ho 18, o tla tlameha 
ho emelwa ke motswadi hore lenyalo leo le amohelehe. Ebang sena se 
sa kgonahale, tumello ya Moemedi wa Semolao wa ngwana, Moahlodi 
e Moholo, kapa Letona la Lefapha la Ditaba tsa Lehae o tlameha ho kena 
dipakeng. Le ha ho le jwalo, sena se tsamaellane le tse hlahellang ho Sexual 
Offence Amendment Act ya 2007, e hlalosang hore dilemo tsa ho dumellana 
ka thobalano di qala ho 16. 

MOLAWANA WA THIBELO LE PHEDISO YA THEKISETSANO YA BATHO WA 
2009

Batswadi le ba maloko ba nehelanang ka bana manyalong a qobellwang 
hobane ba na le mathata a ditjhelete kapa mabaka a mang a itseng, 
ba ka qoswa ka Karolo 4 e balwang mmoho le Karolo 1 ya Molawana wa 
Thibelo le Phediso ya Thekisetso ya Batho. Molawana ona o thibela, khiro, 
thekisetsano, phano, phumantsho, tsamaiso, phitisetso, ho tshedisa, ho 
lahla kapa ho itholla batho ka tshebediso ya dikgoka kapa mofuta ofe kapa 
ofe wa ditshosetso.


